
 وړاندې کړ  راپور  فعالیتونو او لاسته راوړنو یو کلن  خپلو عدلیې وزارت د 

 

 ۱۶:۱۲ - ۱۴۰۱/۶/۱۴دوشنبه 

 

  ملت ته د دولت  حساب ورکولو مه،  ۸شیخ عبدالکریم حیدر، د عدلیې وزارت مسلکي معین د یکشنبې په ورځ، د صفرالمظفر په  

 وړاندې کړ.    راپور کنفرانس کې د دې وزارت د فعالیتونو او لاسته راوړنو یو کلن 

تقنیني سندونه، چې کړنلارې او د تقنیني    ۲۰ې  د عدلیې وزارت معین د کنفرانس په ترڅ کې وویل چې دې وزارت په تېر یو کال ک 

حقوقي مشورې ورکړې او د   ۱۷۲پکې شامل دي، تسوید او تدقیق کړي او د اسلامي امارت وزارتونو او ادارو ته یې  ې  سندونو مسود

حقوقي سندونو مسودو    نړیوالو    ۲۶تقنیني سندونو په تړاو یې نظر ورکړی دی. هغه زیاته کړه چې دې وزارت همدارنګه د    ۷وزارتونو د  

 سندونو ژباړه  تصدیق کړې ده.    ۸۲۴۲۲بهرنیو ژبو ته د یې  په هکله د نظر څرګندونه کړې او د هیواد له رسمي ژبو څخه 

حقوقي قضیې،    ۹۷۷۰۰  د عریضو او دوسیو په ګډون د عدلیې وزارت معین وویل چې دې وزارت  تېر کال  په ټول هیواد کې  همدارنګه  

زره    ۷عریضې او  د سوداګریز دیوانونو  زره    ۵۷عریضې ،  املاکي    ۳۳۷۰۰څخه  جملې  کړې ده چې له دې    رسیدګي  او ورته یې  ، ثبت  

 عریضې دي.  فامیلي 

قضیې د منځګړیتوب او مصالحې له لارې محاکمو ته د ارجاع پرته حل   ۴۶۰۱د نوموړي په وینا، د ثبت شویو قضیو له جملې څخه، 

  ۳۹قضیې د پړاوونو تېرولو په موخه مسئوولو ادارو ته استول شوي،    ۷۷۰۰قضیې محکمو ته استول شوي،    زره  ۱۹او فصل شوي،  

دوسیې دې وزارت ته رارسېدلې    ۱۵۰۴هغه زیاته کړه چې تېر کال    تر کار لاندې دي.  قضیې هم    ۲۵۸۹۵زره قضیې حفظ شوي او  

  ۲۰۰دوسیې سترې محکمې او نورو مراجعو ته استول شوي او پاتې    ۶۰۹دوسیې تطبیق شوي،    ۶۹۵څخه یې  دې جملې  دي چې له  

 دوسیې په دوران کې قرار لري.  

 

د عدلیې وزارت معین بېوزله شکمنو او تورنو ته د وړیا حقوقي مرستو د چمتو کولو په برخه کې د دې وزارت مسئوولیتونو ته په نغوته  

وړیا   ۱۶۳شکمنو او تورنو له حقوقو څخه دفاع کړې ده او    ۱۶۷ال کې په عدلي او قضايي مراجعو کې د  وویل چې دې وزارت په تېر ک

کسانو    ۶۹۳۶برنامې پلې کړي او د    ۷۸عامه پوهاوي  حقوقي  حقوقي مشورې یې وړاندې کړې دي. هغه زیاته کړه چې دې وزارت د  

 اچولي دي.   هلپاره یې د عامه پوهاوي پروګرامونه پر لار 

معاملاتو د لارښودنې  د    ۱۲۱۵یوازې په کابل کې  تیر کال  د عدلیې وزارت معین د خپلو خبرو په یوه بله برخه کې وویل چې دې وزارت  

  ضه یعراو    معاملاتو د لارښودنې د ثبت کتابونه یې ویشلي او د    ۷۰۷عریضه لیکونکو ته د فعالیت جوازلیک ورکړی او    ۷۳۱او    دفترونو

څارنه او ارزونه    معاملاتو د لارښودنې دفترونو بابه د    ۱۱۶۹فورمې یې صادرې کړې دي. هغه زیاته کړه چې    معلومات   ۲۰۹۵  ېکنیل

جوازلیکونه    د لارښودنې دفترونو خپلد معاملاتو    ۲۹۰بابه یې د سرغړونو له امله تړل شوي دي. په دې کال کې    ۳۲۹ترسره شوې چې  

 و جوازونه هم لغوه کړل شوي دي.  دنې دفترون معاملاتو د لارښو نورو د  ۱۸۳فسخه کړي او د 

  ۹۲غوښتنلیکونه دې وزارت ته راغلي چې له منځ څخه یې    ۱۵۰هغه وویل چې تېر کال د ټولنو او خیریه بنسټونو د جوازلیک لپاره  

غوښتنلیکونه په جریان   ۴۱کسانو د تعرفې او بانکي تضمین لپاره بیاځلې مراجعه و نه کړه، او پاتې    ۱۷کسانو ته جوازلیک صادر شوی،  

نوي    ۱۵۰دفترونو څخه لیدنه او څارنه ترسره شوې ده چې له دې جملې څخه    بنسټونو له    ۲۱۲کې قرار لري. هغه زیاته کړه چې د  

 قانونه فعالیتونو او د خلکو د شکایتونو پر بنسټ تړل شوي دي.  خیریه بنسټونه د نا  ۴پخواني دي.  ۶۲نهادونه او پاتې 

 

چې په تېر حکومت کې یې جوازلیک ترلاسه کړی و، ارزونه پیل کړې     مؤسساتو  هغه   زره ۶شیخ صاحب وویل چې  عدلیې وزارت د 

 فعالې تثبیت شوې دي.  غیر   ۲۳۲مؤسسې فعالې او پاتې  ۳۰۰دوسیې ارزول شوې دي چې له منځ څخه یې  ۵۳۲او تر دې دمه 

په ملاتړ د دې وزارت په محوطه کې د یوه باب جومات رغول   چین د خلکو جمهوریتد عدلیې وزارت معین وویل چې دې وزارت د 

 سلنه کار یې بشپړ شوی او پاتې کار یې لا هم جریان لري.   ۷۵پیل کړي چې 

مدافع   ۸۴۴هغه زیاته کړه چې د مدافع وکیلانو د ارزونې بهیر  عدلیې وزارت کې په اونۍ کې دوه ورځې ادامه لري او تر دې دمه یې د 

تنه غیرحاضر   ۲۳تنه ناکام شوي او پاتې    ۳۶تنه بریالي شوي،    ۷۸۵دورې ترسره کړې دي چې په پایله کې یې    ۱۶وکیلانو لپاره د ارزونې  

 مدافع وکیلانو ته د وکالت جوازلیکونه توزېع شوي دي.   ۴۱۵کړه چې تر اوسه پورې   وو. هغه زیاته

جریبه زیاته   ۳۰۳۲د عدلیې وزارت معین روښانه کړه چې د دولت حقوقو او ګټو نه د دفاع په برخه کې، د محکمې د حکم پر بنسټ له  

شوی دی. همدارنګه، د امارت په    ی  حکم هم ورباندې پلځمکه او یو باب دکان د اسلامي امارت په ګټه فیصله شوي او د محکمې  

زیات فیصله شوي ډالر د اسلامي امارت حساب ته سپارل شوي   ۷۶۰زره زیاتو فیصله شوې افغانۍ او تر    ۷۳۵میلیونه او    ۱۱ګټه له  

فیصله شوی، د تطبیق په    دربند جویلیو په تړاو د محکمې حکم، چې د اسلامي امارت په ګټه  ۱۶او    ه  ځمک  ه  جریب زیات  ۱۵۲او تر  

 .  ي د ي  موخه اړونده ادارو ته استول شو 

په موخه استول    ډېر ډالر هم د تطبیقنه  زره    ۲۷۸میلیونه او    ۲۷  له ډېرې افغانۍ او    نه   زره  ۱۹۹میلیونه او    ۲۴۲هغه زیاته کړه چې له  

 شوي دي.

 

بابه دکانونو    ۱۸۰جریبو نه زیاتې ځمکې او د    ۴۹۳۴۸د عدلیې وزارت د مسلکي معین په وینا، په دې موده کې د موازي په برخه کې د  

جریبه ځمکې په اړوند صادر    ۱۸۲۹استردادي قرار صادر شوی او یا، د تثبیت وروسته، قرار د اسلامي امارت په ګټه تطبیق شوی دی. د  

جریبه ځمکه هم اړونده   ۹۳۵زره او    ۳۰۸طبیق په موخه استول شوي دي. د عدلیې وزارت د هلو ځلو پر بنسټ  شوي قرارونه هم د ت

 ادارو ته تسلیم شوې ده.  

شیخ عبدالکریم حیدر په تېر یو کال کې د راټولو شویو عوایدو په باره کې هم وویل چې عدلیې وزارت په دې موده کې په ټولیز ډول  

افغانۍ عواید راټول کړي او د افغانستان اسلامي امارت خزانې ته یې سپارلې دي. هغه زیاته کړه چې    ۵۳۳ه او  زر   ۱۵۲میلیونه،    ۱۰۷

میلیونه افغانۍ د دې وزارت د    ۹۶میلیونه افغانۍ و چې له دې جملې څخه یې    ۱۵۰په تېر کال کې د دې وزارت ټول لګښت نږدې  

ونه افغانۍ د اړتیا وړ توکو د پېرلو، د وزارت د ساتنې او څارنې او نورو مواردو کې لګول  میلی ۵۴کارمندانو د معاشونو په ورکړه او پاتې 

 شوې دي. 

